
1 CAIS A DDERBYNIWYD

11 Atodir cais am drwydded eiddo ar gyfer New Bangor Grill Ltd, Uned 25 Canolfan Deiniol, Bangor,
Gwynedd LL57 1INW. Mae'r cwmni yn ymgeisio am drwydded eiddo ar gyfer lle bwyd a
gynlluniwyd ar gyfer casglu/bwyd parod, danfon bwyd gyda nifer fach o seddi i fwyta i mewn yn yr
eiddo. Byddant yn gwerthu amrywiaeth o gynhyrchion wedi eu grilio, byrgers, cyw iar, wrapiau,
platiau stéc, pwdinau a diodydd oer (dim alcohol).

1.2 Mae'r cais yn cael ei gyflwyno mewn perthynas & darparu Lluniaeth Hwyr yn y Nos ar ac oddi ar yr
eiddo.

13 Mae swyddogion yr Awdurdod Trwyddedu yn fodlon bod tystiolaeth ddigonol bod y cais wedi'i
gyflwyno'n unol & gofynion Deddf Trwyddedu 2003 a'r rheoliadau perthnasol, a'i fod felly yn ddilys.

Gweler y tabl isod am fanylion oriau arfaethedig y gweithgareddau trwyddedu:

Oriau Agor:
Dydd Sul 11:00 - 02:00

Dydd Llun 11:00 — 02:00
Dydd Mawrth 11:00 — 02:00
Dydd Mercher 11:00 — 02:00
Dydd lau 11:00 - 02:00
Dydd Gwener 11:00 — 02:00
Dydd Sadwrn 11:00 — 02:00

Gweithgareddau Trwyddedig:

Lluniaeth Hwyr yn y Nos - Dan do a'r tu allan.
Dydd Sul 23:00 - 02:00

Dydd Llun 23:00 - 02:00

Dydd Mawrth 23:00 - 02:00

Dydd Mercher 23:00 - 02:00

Dydd lau 23:00 - 02:00

Dydd Gwener 23:00 - 02:00

Dydd Sadwrn 23:00 - 02:00

2. Mesurau a argymhellir gan yr ymgeisydd i hyrwyddo'r amcanion trwyddedu

e Cafodd cegin yr eiddo ei hail-wampio i'r safonau uchaf gan ddiddymu swn ac arogl gyda system echdynnu
fodern.

e Bydd polisiau gweithredu safonol yn cael eu defnyddio i sicrhau bod yr eiddo yn ddiogel a heb unrhyw
drosedd ac anhrefn gyda'r holl staff wedi eu hyfforddi'n drylwyr.

o Mae dyluniad yr eiddo wedi ymgorffori'r systemau TCC diweddaraf i helpu monitro popeth sy'n digwydd
y tu fewn a'r tu allan i'r eiddo. Bydd y camerau yn cael eu gosod mewn mannau pwysig a chedwir y
recordiadau am o leiaf 28 diwrnod.

e Mae'r holl staff wedi eu hyfforddi i'r safonau uchaf ac mae rhestrau gwirio gweithredol i agor a chau wedi
eu dogfennu yn llawn yn y Llawlyfr Gweithredu gyda'r hyfforddiant i staff yn cynnwys Cymorth Cyntaf,
Diogelwch Tan, Gweithdrefnau Ymadael, Bygythiadau Terfysgol.

Biniau 'sbwriel ar y safle i gael gwared ar yr holl 'sbwriel. Bydd gwastraff masnachol yn cael ei gasglu &'
storio gan ddefnyddio'r biniau a ddarparwyd gan y cwmni rheoli gwastraff.

Gweler Rhan M o'r cais am y rhestr lawn o fesurau a gynigir gan yr ymgeisydd i hyrwyddo'r Amcanion
Trwyddedu.

3.

YMGYNGHORIAD

Yn dilyn ymgynghori ar y cais, derbyniwyd yr ymatebion a ganlyn -

YMATEBION SYLWADAU A GYFLWYNWYD

Heddlu Gogledd Cymru Sylwadau

3.1 Sylwadau Heddlu Gogledd Cymru

3.2

3.3

Nid oes gan Heddlu Gogledd Cymru unrhyw dystiolaeth o Drosedd ac Anhrefn sydd yn
uniongyrchol yn ymwneud a'r safle i gyfiawnhau gwrthwynebu'r cais. Er hynny, mae'r
ymgeisydd wedi nodi ei fwriad i beidio cyflogi staff diogelwch ar benwythnosau ac ar adegau
prysur gan ei fod yn credu y gallu hyn ddychryn cwsmeriaid a soniodd bod lleoliad Gorsaf yr
Heddlu gerllaw.

Mae Heddlu Gogledd Cymru yn awgrymu yn barchus na ddylid dibynnu ar agosrwydd Gorsaf yr
Heddlu fel mesur rheoli gan yr ymgeisydd. Mae siopau prydau parod hwyr yn y ddinas wedi
gweld nifer o ddigwyddiadau o ymddygiad gwrthgymdeithasol ac anhrefn cyhoeddus yn
ymwneud ag alcohol, ac o ganlyniad mae mwyafrif y busnesau bwyd parod hwyr wedi dewis
cyflogi staff diogelwch ar gyfer masnachu yn hwyr yny nos. Lle cafodd staff diogelwch eu
cyflogi yn ystod oriau hwyr, gwelwyd gostyngiad yn y problemau sy'n gysylltiedig gyda'r eiddo
hynny. Nid yw cyflogi staff diogelwch yn orfodol; er hynny, lleolir y busnes o fewn ychydig o
fetrau i far sydd newydd agor gyda thrwydded hwyr a chapasiti uchel, felly fe awgrymir ei bod
yn rhesymol tybio y bydd gan hyn effaith ar y busnes ac o'r herwydd byddai yn rhesymol
ystyried cyflogi staff diogelwch.

Gweler y ddogfen ynghlwm am sylwadau llawn Heddlu Gogledd Cymru

ARGYMHELLIAD

Argymhellir bod y Pwyllgor hwn yn ystyried sylwadau Heddlu Gogledd Cymru gan ystyried
cynnwys amod ar y drwydded o safbwynt darpariaeth swyddogion diogelwch ar y drws os caiff y
cais ei gymeradwyo, yn unol & Deddf Trwyddedu 2003.



